
Fundargerð 5. fundar starfshóps um fæðismál í grunnskólum 
 

Fundardagur: Fimmtudagur 27. september 2018 

Fundarupphaf: Kl. 13 

Staðsetning: Langeyri, fundarherbergi Strandgötu 6, 2. hæð. 

 

Mætt: Kristín Thoroddsen, Lilja Eygerður Kristjánsdóttir og Margrét Vala Marteinsdóttir. Frá skrifstofu 

fræðslu- og frístundaþjónustunnar Geir Bjarnason og Vigfús Hallgrímsson. Kristín Ólöf Grétarsdóttir 

boðar forföll. 

 

Kristín er kjörin formaður starfshópsins.  

Vigfús mun rita fundargerðir áfram. 

 

1. Verkefni starfshóps og fyrri vinna. 

Í upphafi fundar var aðeins kynnt hvað fyrri hópur hafði gert og rætt þannig lítillega hvað búið væri að 

gera og hver væri staðan á verkefninu nú þegar nýir aðilar koma að því. Bent á að fundargerðir hópsins 

og erindisbréf væru aðgengileg fyrir bæjarfulltrúa í aðgangskerfi þeirra hjá bænum. 

 

Vigfús leggur fram á fundinum sjónarmið inn í verkefni starfshópsins sem voru í umræðunni í vor en 

ekki var búið að leggja fram í sérstökum texta. Þessi sjónarmið eru kynnt í viðauka fundargerðar. 

Umræðan byrjaði sem hádegismatur nemenda en færðist á öll matarmál innan skóla og náði þá einnig 

til starfsmanna skóla. 

 

Sú hugmynd lögð fram að halda fundi þar sem starfshópurinn fulltrúa hagsmunaaðila sem tengjast 

matarmálum, sem fyrst. Þessi tillaga kom fram um hagsmunahópa sem hópurinn myndi hitta: 

 Foreldrar nemenda 

 Nemendur 

 Starfsfólk grunnskóla 

 Skólastjórnendur 

Á næsta fundi verði lagðar fram tímar á þessa fundi, eins konar rýnihópafundir sem boðaðir verði á 

fulltrúar frá öllum grunnskólunum, og fundirnir skipulagðir nánar. Sér fundir fyrir hvern hóp en ekki að 

blanda hópunum saman eftir skólum. 

 

Kristín leggur til að starfshópurinn óski eftir framlengingu á verkefni sínu til loka nóvember í stað 19. 

október sem kemur fram í erindisbréfi hópsins. Verði lagt fram að næsta fundi fræðsluráðs. Samþykkt. 

 

 

Næsti fundur ákveðinn miðvikudaginn 3. október kl. 15-16. 

Vigfús sendir út fundarboð. 

 

Fundarslit kl. 14.10. 

Ritun fundargerðar: Vigfús Hallgrímsson 

VIÐAUKI 

 

Sjónarmið inn í stefnu um matarmál í grunnskólum Hafnarfjarðar 
 

1. Hver skóli þarf að leggja fram eigin matarstefnu í tengslum við þá framkvæmd sem hér neðar 

er lýst. Skólastjóri hvers skóla er ábyrgðaraðili þess en verkefnisstjórn er í höndum skólaráðs. 

Í matarstefnu felst að skóli leggur fram áherslur sínar um: 

a. Morgunmat, hádegismat og sídegishressingu nemenda 

b. Matarmál starfsmanna skóla. 

c. Tengingu matarstefnu við manneldismarkmið Landlæknisembættisins og þátttöku 

Hafnarfjarðar í verkefninu Heilsueflandi samfélag. 

d. Sjónarmið gagnvart ofnæmi, óþoli, grænmetis- og veganáherslum, mjólkur- og 

kjötvörum og öðru sem þurfa þykir að komi fram. 

e. Sérstakar þarfir skóla sem tengist sérstöðu, t.d. gagnvart aðbúnaði og aðstöðu, í 

tengslum við þá matarstefnu sem hann leggur til. 

f. Hvaða ábyrgð skóli vill sjálfur hafa og hvað skuli kaupa út og þá hvernig hann fylgir 

áherslum sínum eftir. 

Matarstefna skóla skal vera tilbúin í lok mars 2019. Matarstefna skóla er forsenda þess að 

framkvæmd í liðum 2-4 hér neðar gangi eftir. 

 

2. Hver skóli er sjálfstæð eining í matarmálum í þeim skilningi að það er ákvörðun innan hvers 

skóla, með staðfestingu skólaráðs, hvort hádegismatur nemenda sé eldaður á staðnum eða 

aðkeyptur.  

a. Varðandi niðurgreiðslur á mat til nemenda grunnskóla leggur bærinn til fasta 

upphæð á nemanda á hverjum tíma óháð því hvaða leið er farin í skóla. Í því felst að 

vilji skólar fara misdýrar leiðir í slíkri framkvæmd er það foreldra að greiða þann 

mismun og getur hann þá verið mismikill milli skóla út frá áherslum hans. 

 

3. Hver skóli er sjálfstæð eining í matarmálum í þeim skilningi að það er ákvörðun innan hvers 

skóla, með samþykki skólaráðs, hvort morgunhressing, hafragrautargjöf og sídegishressing í 

frístundaheimili sé þjónustu sem boðið er upp á af skóla eða er á ábyrgð aðstandenda.  

a. Gert er ráð fyrir að kostnaður sem af þessu fyrirkomulagi hlýst ef skóli annast 

framkvæmdina að hann standi undir sér fjárhagslega , þ.e. kaupandi þjónustu greiði 

hana fullu verði. 

 

4. Matarmál starfsmanna séu á ábyrgð hvers skóla en greiðslur starfsmanna fyrir mat sem 

vinnuveitandi stendur að er fasti óháð einstaka skólum og skal vera í samræmi við 

kjarasamninga viðkomandi starfsstétta.  

a. Hafnarfjarðarbær leggur til fasta upphæð til niðurgreiðslna á mat starfsmanna 

bæjarins óháð vinnustöðum. 

 

5. Ein tillaga er sú að starfshópurinn leggi til að sérstök staða verði í hverjum grunnskóla 

bæjarins (líklega með viðbótarstarfsmanni í stærstu skólunum tveimur) sem annist 

morgunmat nemenda, hádegismat starfsmanna og síðdegishressingu nemenda á 

frístundaheimili. Starfsmaðurinn sé framlag bæjarins en efniskostnaður greiddur af þeim sem 

kaupa þjónustu. Það er alltaf val nemenda og starfsmanna að kaupa viðkomandi þjónustu. 


